
БЭІЭїЭЭ...  БЎГЎН...  САРСЫН...
Улуус баЇылыгын мунньаіыттан бэлиэтээЇиннэр

Мин, 60 саастаах киЇи, Кириэскэ, билиґґитэ хоту заправка ди-
эки тєрєєбўтўм. Ол дьиэлэр тєґўргэстэрэ да хаалбатах. 1957 с. Про-
летарскай уулуссааіа дьиэ туттан кєспўппўт. Ол дьиэм онно да суох.
1930-с сыллардаахха тутуллубут начальнай оскуолам былырыын
кєтўллэн бўппўтэ. Эмиэ оччолорго тутуллубут орто оскуолабыт суох
буолбута ыраатта. Интернаппын дьиэтэ эмиэ кєтўрўллўбўтэ.

Итинтэн кєрдєххє, мас дьиэ уЇаабыта 60-70 сыл эрэ барар. Биир
киЇи ўйэтигэр тиийбэт. Ол иЇин ыараханнык олоробут. АЇыырбы-
тыттан-таґнарбытыттан ордубут ўппўт барыта тутууга барар да,
оіолорбутугар-сиэннэрбитигэр туох да хаалбат. Кинилэр эмиэ саґа
дьиэ туттарга кўЇэллэллэр.

Биир куЇаіана - эЇэлэрбититтэн-эбэлэрбититтэн анараа єбўгэ-
лэрбитин билбэппит, туох да єйдєбўл хаалбат. Оттон тыЇыынчанан
сылларга турар таас дьиэлээх омуктар єбўгэлэрин барыларын, хай-
дах олорбуттарын билэллэр. Єбўгэтин єйдєєбєт омук тєЇє кэскил-
лээіий?

Онон саатар 200-500 cылга барар матырыйаалтан дьиэлэри эдэр
ыал ахсын босхо тутуохха. Улууспутугар кирпииччэ оґорорго туой,
кумах элбэх.

И. САВВИНОВ,
улуус бочуоттаах гражданина, ўлэ ветерана

ЎЙЭЛЭЭХ ТУТУУНУ
ТУРУОРСУОХХА

Ис дьыала отделын началь-
нига Р.А. Седалищев нэЇилиэк-
тэри кэрийэн бэрэбиэркэлиир.
Кэлэр  нэдиэлэіэ Мэґэ-Хаґа-
лас Майатыгар милиция сотруд-
никтарын спартакиадата буолу-
охтаах.  Манна Нам улууЇун
ИДьМ хамаандата кыттыыны
ылыаіа.

*  *  *
ОГПН тыаттан чугас сытар

нэЇилиэктэри бэрэбиэркэлиир.
Улууска маннык 6 нэЇилиэк
баар. Билиґґитэ 4 бэрэбиэркэ-
лэнэн бўппўт. Бу нэЇилиэнньэ-
лээх пууннар паспортизация ба-
рыахтаахтар.

*  *  *
ОДьКХ-іа иэстэрин тєлєєбєт

тэрилтэлэри араарар туЇунан
бирикээс кэлбит. «Коммунтеп-
лосбыт»-ка иэстэрин кыайан
тєлєєбєккє олорор 3 тэрилтэ
баар. Кинилэр иэстэрэ 400-700
тыЇ. солк. ОДьКХ коллектива
єрєбўл кўннэргэ Горнай улуус
Бэрдьигэстээіэр коммунальнай
хаЇаайыстыба тэрилтэлэрин
спартакиадатыгар кыттан 1-кы
миэстэни ылбыт, сэттис сылын
кубогы илдьэ хаалбыт.

*  *  *
Кулун тутар 29 кўнўгэр Нам

улууЇугар СР Президенэ Е.А. Бо-
рисов Еврейскэй автономнай уоба-
лас губернаторын кытта 1 Хому-
стаахха ўлэни-хамнаЇы билсэ кэ-
лиэхтэрэ. Муус устар 9 кўнўгэр
Президент Нам улууЇугар рабо-
чай сырыыга кэлиэхтээх.

*  *  *
Улуус баЇылыга А.И. Ильин

правительство делегациятын са-
стаабыгар киирэн Москва куо-
ракка конкурстарга, электрон-
най атыыга Россиятааіы фору-
мґа кыттыыны ылан кэлбит.
Саха сириттэн бу форумґа 14
киЇи кыттыбыт, делегацияны
правительство председателин
солбуйааччы А.И. Борисов са-
лайан илдьэ сылдьыбыт.

*  *  *
Улуус баЇылыгын бастакы

солбуйааччы Н.В. Слепцов кулун
тутар 24 кўнўгэр СР правитель-
ствотын бастакы солбуйааччы
А.А. Стручков таЇымыгар мун-
ньахха кыттыыны ылбыт. Эби-
эттэн киэЇэ правительство пред-
седателин солбуйааччы А.И.
Степановка бултааЇыны сўбэлэ-
Їии мунньаіар сылдьыбыт. Ку-
лун тутар 25 кўнўгэр Н.В. Слеп-
цов Президент таЇымыгар быра-
абы харыстыыр органнар
мунньахтарыгар кыттыыны ыл-
быт. Бу мунньахха Нам улууЇа
икки суолга хайіаммыт, анти-
террористическай ўлэіэ икки
кыра сэмэни ылбыт.

*  *  *
Бэйэни салайыныы Бўтўн

Россиятааіы Советын ыґырыы-
тынан Нам улууЇун депутатта-
рын сэбиэтин председателэ А.Х.
Христофоров бу сэбиэт съеЇи-
гэр ыґырыллыбыт.

*  *  *
Ааспыт субуотаіа Горнай

улууЇун баЇылыга 9 нэЇилиэгин
баЇылыктарын илдьэ Нам улу-
уЇугар ўлэни-хамнаЇы билсэ,
уопут атастаЇа кэлэн барбыттар.
КиэЇэ єттўгэр тєгўрўк остуолга
кэпсэтии тахсыбыт, сєбўлэЇии-
гэ илии баттаныллыбыт. Горнай
улууЇа ох саанан, пулевой ыты-
ыга бастакы миэстэіэ сылдьа-
рынан Нам улууЇун оіолорун
дьарыктата ыытыґ диэн этии
киллэрбиттэр.

*  *  *
Улуус баЇылыгын соци-

альнай боппуруостарга солбуй-
ааччы И.Р. Попов иЇитиннэрби-
тинэн дуобакка республика-
тааіы кўрэхтэЇии Нам
улууЇугар буолбут. Барыта 80
дуобатчыт кыттыбыт. Єрєбўлгэ
1 Хомустаахха аіа кўрэіэ буол-
бут, эЇиил бу кўрэхтэЇиини Ис-
краіа ыытарга сўбэлэспиттэр.
«Хаар айан» республикатааіы
кўрэхтэЇиини 5 тыЇ. кэриґэ
киЇи кєрбўт. И.Р.  Попов бу
кўрэхтэЇиини тэрийэргэ
кємєлєспўт бары дьоґґо махта-
лын тиэртэ. П. Алексеев ааты-
гар ыытыллыбыт республика-
тааіы хапсаіайга Нам улууЇа 3-
с миэстэни ылбыт.

*  *  *
Флюоробиригээдэ нэЇилиэк-

тэри кэрийэр. Кєбєкєґґє 67
киЇи флюорографияіа тўспўт,
мантан 19-Їа ўўт туттарааччы.
Фрунзеіа 18 кєрдєрбўт киЇит-
тэн 8-Їа ўўт туттарааччы.

Бэлиэтэннэ В. РЫКУНОВА

— Ўлэлииргэ интэриэЇинэй. Коллектив ула-
хан аґара бэйэбитин кытта саастыы эдэр дьон,
онон уопсай тыл булан кўннээіи тўбўгў билбэк-
кэ да хаалабыт. Ўлэбит усулуобуйата ирдэбил-
гэ эппиэттиир дии саныыбыт. Сарсыарда-киэЇэ
тэрилтэ массыыната илдьэр-аіалар. Кўґґэ би-
ирдэ аЇыыбыт. Єрўў сылаас чэй, тотоойу, мин-
ньигэс эбиэт кєрўллэр.

Хамнаспытын да мыыммаппыт. Сўрўн акы-
лааппытыгар эбии тыа хаЇаайыстыбатын мини-
стерствотыттан ый ахсын алталыы тыЇ. солк.
кєрўллэр, бу кємє ўс сыл устата тєлєнєр, — диэн
ўєрэ-кєтє кэпсииллэр зоотехник идэлээх эдэр-
кээн Толя Захаров уонна ветеринар Маша Его-
рова. Кинилэр ДьТХА выпускниктара, «Эт-Ас»
хааччахтаммыт эппиэтинэстээх тэрилтэ эдэр
специалистара. Ўлэлиир сўрўн сирдэрэ – хотон.

 Билигин эдэр дьоґґо тымныы, сииктээх,
куЇаіан сыттаах хотон диэтэххэ, сирэйдэрин
мырдыччы туттар кэмнэригэр кинилэри, талан
ылбыт идэлэригэр бэриниилээх ыччаты, сэр-
гии, сонуріуу кєрдўм-иЇиттим.

Тўбэ нэЇилиэгиттэн тєрўттээх Толя ўєрэіин
былырыын бўтэрээт да, «Эт-аска» ўлэлии кэл-
бит. Кини  ынахтар астарын-ўєллэрин дьаЇай-
ар, хонтуруоллуур. ЎлэЇиттэр режимнэрин
оґорор. «Быйылгыттан саіалаан бэйэбит сиилэс

«ХАМНАСПЫТЫН МЫЫММАППЫТ!»
Т ы а  с и р э  уо н н а  ыч ч а т

Мин маннык этиилээхпин

Японияіа буолбут АЭС аварияларынан сибээстээн Россия тер-
риториятыгар Японияттан киллэриллэр ас бары кєрўґўн радио-

логическай анализка хонтуруоллааЇын оґоЇуллуохтаах.

Манан сибээстээн, атыынан дьарыктанар тэрилтэлэр уонна би-
ирдиилээн атыылаЇааччы кэнники кэмґэ Японияттан кэлбит ас

бородууктатын радиологическай анализтаах буолуутун уонна дьон

доруобуйатыгар куттала суоіун ирдэЇиэхтээх. Японияіа оґоЇул-
лубут бородуукта атыыга баар буоллаіына, тутатына Роспотреб-

надзор Намнааіы салаатыгар биллэриґ (тел. 41-7-47, 42-7-34), ана-

лиз оґоЇуллуо, ас хаачыстыбата быЇаарыллыа. Ўрдўк радиация-
лаах ас атыыттан тохтотуллар.

Р о с п о тр е бн а д зо р  и Їи т ин н э р э р

ўўннэрэн саіалыахпыт» диэн эдэр зоотехник
тўбўктээх ўлэтиттэн соріотун кэпсиир. Оттон Маша

академияны бўтэрэн баран икки сыл Булуґґа ўлэ-
лээбит, кыра да буоллар, уопуттаах ветеринар.

 «Булуґґа лаборатория ўлэЇитэ этим, онон ман-
на бастаан ыарыріаппытым эрээри, сўрўн эбээЇинэс-
пин тўргэнник ылынан эрэбин. Дьиґинэн, ўлэлээби-
тим саґа иккис ыйыгар барда»,— диэн санаатын ўллэ-
стэр. Кини кэлбитин кэннэ уонтан тахса ынах
тєрєєбўт. Онон ветеринар тўбўгэ-садьыга ўгўс.

Хотоґґо 290 тєбє ынах-сўєЇў турар. Мантан  77
ыанар ынах, уоннааіыта эдэр сўєЇў. «Эт-ас» тэрилтэ
барыта 20 ўлэЇиттээх. Орто саас – 31, оттон специа-
листар орто саастара 23-кэ тэґнэЇэр. Кинилэр — ал-
тыалар. Барыларыгар «Тыа сиригэр эдэр специалис-
тары єйєєЇўн» диэн тыа хаЇаайыстыбатын министер-
ствотын анал программатынан хамнастарыгар эбии
кємє тєлєнєр. Кўннэтэ кинилэри тэґэ ыанньыксыт-
тар, ньирэй кєрєєччў, бостууктар, тырахтарыыстар,
харабыллар улууска тыа хаЇаайыстыбата
бєієргўўрўгэр бэйэлэрин сэмэй  кылааттарын кил-
лэрэллэр.

Онуоха тэрилтэ директора И.Е. Евстафьев сата-
быллаах салайыыта, кєдьўўстээх сўбэтэ-амата ула-
хан оруоллаах. «Эт-аЇы» аналлаах хайысхатын та-
Їынан, тыа сиригэр ыччакка ўлэ тэрийэр, идэтинэн
дьарыктанарыгар усулуобуйа олохтуур, специалист
быЇыытынан уЇаарыллан тахсарыгар кємєлєЇєр
аналлаах тэрилтэ быЇыытынан эмиэ кєрўєххэ сєп.

Онон эдэр дьону кэмигэр єйєєтєххє, тыа сири-
гэр олохсуйалларыгар кємєлєстєххє, инникитин ки-
нилэр кэскили тэнитиэхтэрэ, олоіу сўрўннўєхтэрэ.

Л. УВАРОВСКАЯ

РАДИАЦИЯ — БУ СЭРЭХТЭЭХ

Кулун тутар 5 кўнўгэр Дьокуускай куорат оіо искусствотын ос-
куолатыгар музыкальнай оскуолалар учууталларын методическай
тўмсўўлэрин иЇинэн педагогическай ааіыылар буоллулар. УруЇуй
салаатын секциятыгар З.П. Винокуров аатынан Намнааіы оіо искус-
ствотын оскуолатыттан К.И. Колодезникова «Композитор Мусоргс-
кай айымньытыгар Гартман уруЇуйдара» теманан аЇаіас интегриро-
ваннай уруогу Дьокуускай куорат художественнай лицейин ўєрэнэ-
эччилэригэр биэрдэ. Дьўўллўўр сўбэ Ксения Ивановна уруогун
ўчўгэй бэлэмнээіин, учуутал ўєрэнээччилэргэ сєптєєх сыЇыаны
табан, тематыгар интэриэЇиргэтэн ыыппытын бэлиэтээтэ.

Тўмўккэ дипломунан наіараадаланна уонна бу уруогу муус ус-
тар 4-9 кўннэригэр республиканскай уруЇуй отделениетын учуу-
талларын семинарыгар ыытар буолла. Уруок ситиЇиилээхтик ба-
рыытыгар оскуола теория салаатын учуутала, Саха республика-
тын культуратын туйгуна Г.П. Шулиновская сўбэтэ-амата улахан
оруоллаах. Эдэр коллегабытыгар Ксения Ивановнаіа таЇаарыыла-
ах ўлэни, чаіылхай ўєрэнээччилэри баіарабыт, семинарга уруок
ўрдўк таЇымґа барыа диэн эрэнэбит.

Р.Н. ГОРОХОВА,
СР культуратын туйгуна

*   *   *
2011 с. кулун тутар 12 кўнўгэр Дьокуускай куорат музыкальнай

оскуолатыгар «Кємўс доріооннор» диэн V республиканскай кон-
курс буолан ааста. Бу конкурсу учуутал Гоголева Саргылана Васи-
льевна салайан ыытар. Сыала-соруга саха музыкатын, мелодиятын
сырдатыы буолар. Конкурстар тўмўктэринэн саха ырыаларын чо-
чуйан 2 хомуурунньугу бэчээттэтэн таЇаарда.

Быйылгы конкурска республика 15 музыкальнай оскуолаларыт-
тан кыттааччылар кэлбиттэрэ географията, таЇыма ўрдээбитин кэ-
рэЇэлиир. Барыта 95 ўєрэнээччи домра, балалайка, гитара, баян
курдук инструменнарга кыттыбыттарыттан биЇиги Намнааіы оіо
искусствотын оскуолатыттан икки оіо кыттан Горохов Юра улахан
группаіа 1-кы миэстэни ылары ситистэ. Учуутала, Саха республи-
катын культуратын туйгуна Н.Н. Пестряков.

Конкурс тўмўгўнэн кўўстээхтэринэн Дьокуускайдааіы оіо ис-
кусствотын оскуолата, куорат оіо музыкальнай оскуолата, Таатта
улууЇун оіо музыкальнай оскуолата, ансамблынан оонньооЇуґґа
Дьокуускайдааіы Оіо дыбарыаЇа ааттаннылар. Народнай инстру-
меннарга инники элбэх араас таЇымнаах кўрэхтэр буолаллара бы-
лааннанар.

Р.В. ДЬЯКОНОВА,
народнай отделение сэбиэдиссэйэ,

 СР культуратын туйгуна

САҐА ЎРДЭЛЛЭР
КЎЎТЭЛЛЭР

К эр э эй гэ ти гэ р

Дима Слепцов

Маша Егорова, Толя Захаров ньирэй
аЇатан кємєлєЇєллєр.

2010 сыл ахсынньы 1
кўнўттэн «Нам улууЇугар пред-
принимательствоны тэрийэр
киин» диэн тэрилтэ салайааччы-
тынан эдэр, кэскиллээх Борис
Бугаев ўлэлии-хамсыы сылдьар.
Кини Арбын нэЇилиэгэр
тєрєєбўтэ. 2002 с. И.Е. Винокуров
аат. Намнааіы педогогическай
колледжы туйгуннук бўтэрэн
СГУ технолог-предприниматель
идэіэ быЇа ўЇўс куурустан
ўєрэммитэ. Ўєрэіин бўтэрээт
Дьокуускайга урбаан эйгэтигэр
тиритэ-хорута ўлэлээбитэ.

Кэли и сылларга урбаан
сайдыытыгар са а сокуоннар
киирдилэр, са а уураахтар
ылылыннылар. Онон ўлэіэ-хам-
наска да кэккэ уларыыйыылар
киирэ тураллар. Ўлэ хайдах бы-
Їыылаахтык барарын билсээри
тэрилтэ салайааччытын Борис
Бугаевы кєрсєн кэпсэтэргэ са-
нанным:

- Борис Борисович, бу дуо-
Їунаска ўлэлээбити  номнуо
сыл чиэппэрэ буолан эрэр, ўлэ-
іин хайдах саіалааты ?

- Ўлэм тутула олоіу
кєрўўбўнэн, ўєрэхпинэн тус
бэйэбэр сєп тўбэЇэр. Бу ўлэ ту-
Їунан эппиттэригэр тутатына
сєбўлэспитим. Улууска дьоіус
уонна орто урбаан сайдыытыгар
кэккэ кєрўўлэрдээхпин. Онон
ўлэбэр «тєбєбўнэн умса
тўЇўннўм» диэххэ сєп.

- Ўлэ  туЇунан биЇиги
ааіааччыларбытыгар тугу сыр-
датыа  этэй?

- Ўлэм сўрўн ис хоЇооно ўлэтэ
суох дьо о ўлэ миэстэтин таЇа-
арыыга кыаіы ўєскэтии. Ол эбэ-
тэр тэрилтэлэргэ тахсыбыт ўлэ
миэстэтинэн хааччыйыы буол-
бакка, ИП тэринэр баіалаах уон-
на са а тэриллэн ўлэлээн эрэр
предпринимателлэргэ хайысха-
ларын булалларыгар ўўт-хайаіас
булуу, сўбэ-ама биэрии буолар.
НэЇилиэнньэ да биЇиги ўлэбит
є єтўгэр улаханнык наадыйар
эбит. Ол курдук, статистическай
даннайы ылан кєрдєххє: улуус-
ка 2010 сыл муус устарыттан
бўгў э диэри 2 000 кэри э киЇи
араас хайысхалаах боппуруоста-
ах кэлэн сўбэ, кємє ылла. Дьарык-
таах буолуу киин учуотугар 2010
сыл тохсунньутугар 756 киЇи,

2011- 649. А ардас быйылгы сыл-
га ўлэтэ суохтарга учуокка тур-
буттартан 87 киЇи бэйэ дьыала-
тын арыйан ўлэлэрин саіалааты-
лар. Аны предпринимателлэр
уопсай ахсааннара: 2007 - 108, 2008
- 128, 2009 - 202, 2010 - 204. Кєстєрўн
курдук, сыыппараіа даіаны,
уулуссаіа даіаны предпринима-
тельство эйгэтин баЇылаабыт
дьон элбээн иЇэллэр.

- Ханнык сўрўн кємєлєр,
є єлєр о оЇуллалларый?

- Са а саіалаан эрэр ИП-
ларга, производствоіа, тыа хаЇа-
айыстыбатын хайысхатын ту-
туспуттарга улуус дьаЇалтатын
тэрилтэлэриттэн тєннєрўллўбэт
ўбўнэн кємє о оЇуллар, кыра
бырыЇыаннаах микрокредит бэ-
риллэр.

Ханнык баіарар предприни-
матель техникалаах буоллаіына
ўлэтэ-хамнаЇа кўўЇўрэр. Итини
учуоттаан Нам улууЇугар «Туй-
маада-лизинг» филиалын арый-
ан эрэбит. Кылгастык холобурга
олоіуран иЇитиннэрдэххэ, хан-
нык баіарар оборудование: тех-
ника ылыан баіалаах урбааннь-
ыт субсидияіа тиксиэн сєп. Ол
эбэтэр тэрил уопсай сууматыт-
тан 40% СР атыы-эргиэн мини-
стерствота уйунар, хаалбыт 60%
урбаанньыт хас ый аайы кредит
курдук тєлўўр. Сыла дуогабар
бэрээдэгинэн буолар.

- Субсидия, микрокредито-
вание ыларга туох ирдэнэрий?

- Бастатан туран, ылыан ба-
іалаахтар кэккэ ирдэниллэр до-
кумуоннары хомуйан туттарал-
лар. Докумуоннары биир киЇи бу-
олбакка, улуус баЇылыгын
дьаЇалынан бигэргэммит хамы-
ыЇыйа чилиэннэрэ быЇаараллар.

- Улуус бары нэЇилиэктэрин
хабар туЇугар туох ўлэни ыыта-
іыт?

- Ўлэбин саіалыырбар хайа-
ан да нэЇилиэктэринэн сылдьар
соругу туруоруммутум. Ол кур-
дук, предпринимателлэр фонда-
ларын салайааччыта Д.В. Бясти-
нов, ыччат отделын сўрўннўўр
специалиЇа П.В. Абрамов буолан
єрўс у уор уонна ўєЇээ сытар
нэЇилиэктэргэ сырыттыбыт. Со-
тору кэминэн нэЇилиэктэри ба-
рытын хабыахпыт.

- Дьон-сэргэ урбаан эйгэти-
гэр хайдах сыЇыаннаах эбитий?

- Дьи инэн, дьон бары да
бэйэ дьарыгын тэриниэн баіарар
эрээри, кыаллыбат «биричиинэ-
лэрэ» элбэх. Ол курдук, ўп-хар-
чы тиийбэт дииллэр, ол быыЇы-
гар кредит ылыахтарын кутта-
нар дьон бааллар.  Онон дьон
санаата араас. Биири бэлиэтиэм
этэ, хас баіарбыт киЇи урбаан
эйгэтин баЇылаабат. Элбэхтик
сўўрўєххэ-кєтўєххэ, ситиЇии
элбэх эрэйтэн кэлэрин умнуму-
охха наада.

- БиЇиги улууспутугар пред-
принимательство балаЇыанньа-
та хайдаіый?

- Мин санаабар, Нам иЇигэр
улахан производстволары: маЇы
та астааЇыны, тутуу матырый-
аалын о орор сыахтары
кўўЇўрдўєхпўтўн, тыа хаЇаай-

ыстыбатын бары салааларын,
итиэннэ туризм эйгэтин сайын-
нарыахпытын наада. Сылын
аайы сайдыы барар, итини тэ э
нэЇилиэнньэ ирдэбилэ улаатан
иЇэр. Бары да истэ-кєрє сылдь-
аргыт курдук, улууска атыы-эр-
гиэн хайысхата инники кўє э
сылдьар. Атын да эйгэлэр кэ-
ли и кэм э сайдан иЇэллэрэ
бэлиэтэнэр. НэЇилиэктэри ылан
кєрдєххє, килиэп астыыр бэкэ-
эринэлэри, маіаЇыыннары чаа-

Їынай дьон ўлэлэтэллэр. Онон
быЇатын эттэххэ, улууспутугар
предпринимательство балаЇы-
анньата куЇаіана суох.

- Предпринимателлэр ордук
ханнык кыЇаліалары
кєрсєллєрўй?

- Араас кыЇаліа барыта баар.
Ол курдук, биирдиилээн докуму-
он толоруутуттан саіалаан объект
туттарга сир учаастагар тиийэ
эгэлгэ «моЇол» ўгўс. Хас биирдии
предприниматель ўп-харчы кэми-
гэр эргийэн испэтин, атыттарда-
аіар уот, гаас тєлєбўрўн тариба
ыараханын, ўлэЇит илии боппу-
руоЇун курдук кыЇаліалары
кўннэтэ кэриэтэ кєрсєр. Бу боп-
пуруостары биЇиги эмиэ быЇаар-
сарга ўлэлэЇэбит.

- Инники былааннаргын
сырдатыа  дуо?

- Ааспыт сылтан бэттэх са а
сокуоннар ылыныллан олоххо
киирдилэр. Ол курдук, нолуок
тєлєбўрўгэр, субсидия эккирэти-
итигэр кэккэ чэпчэтиилэр ўєскэ-
этилэр. Онон са а саіалааччы-
ларга суол тэлэргэ кыахтар
ўєскээтилэр. Дьо о-сэргэіэ
патриотическай тыыны и эрэн
чахчы улуус сайдарын туЇугар
ўлэлиэхпит.  Инникитин Нам
улууЇа автономнай, ол эбэтэр
«бэйэтин бэйэтэ» хааччынарын
ситиЇиэхпит. Ўрдўк хаачыстыба-
лаах тыа хаЇаайыстыбатын боро-
дууксуйата, тутуу матырыйаал-
лара киин сиртэн дуу, куораттан
дуу буолбакка бэйэбитигэр
о оЇуллан нэЇилиэнньэіэ тарі-
анарын былаанныыбыт.

Билсиэн баіалаахтарга пред-
принимательствоны єйўўр киин
уонна предпринимательство
фондатын са а аадырыЇа: Ст.
Платонова уул., 15/1, тел:
89248737751

Кэпсэттэ
М. САВВИНОВА

(Èíòåðâüþ)

Дьоіус уонна орто бизнес эйгэтигэр

Борис БУГАЕВ: «БИЗНЕС САЙДАР
КИИНЭ - НАМ УЛУУїА»

Ааспыт сыл муус уста-
рыгар улууспутугар СР
атыы-эргиэн уонна дьарык-
таах буолуу министерство-
тын кєіўлээЇининэн дьоіус
уонна орто бизнеЇи сайын-
нарыыга, хас биирдии урба-
ан эйгэтигэр холонуон баіа-
лаах дьо о кўўс-кємє бу-
оларга аналлаах тэрилтэ
ўлэтин саіалаабыта. Салай-
ааччынан улууска урбаан-
ньыттары сайыннарыыга єр
сылларга ўлэлээбит Л.П.
Попова анаммыта. Кинини
биЇиги эдэрдэргэ суол тэлэр
салайааччылартан биирдэс-
тэрин быЇыытынан сыана-
лыыбыт. Баай уопутун, са-
табылын и эрбит урбааннь-
ыттара ўгўстэрэ улууска
номнуо биллэллэр.

АІЫЙАХ ТЫЛ МИННЬИГЭС
Сандал сааЇы кєрсє Нам селотун «Кэнчээри» детсад кырачаан-

нара уонна иитээччилэрэ сэмэй ситиЇиилэринэн ўєрдэллэр. Олун-
ньу ыйга Єктємґє «Ленскэй кыраай» базатыгар ыытыллыбыт Ман-
дар Уус курсугар иитээччи Нартахова М.А. уонна педагог-психолог
Москвитина А.Е. ўєрэнэн кыттыыны ыллылар. Иитээччи Нартахо-
ва М.А. «Оіону сахалыы таґас холобуругар дизайн элеменнэрин
ўєрэтии» дакылаатынан ситиЇиилээхтик кыттан III степеннээх
дипломунан наіараадаланна.

Дакылаат дизайн олуктарыгар уЇуйуу сонун ньыма буолан ўгўс
киЇи сэґээриитин, биЇирэбилин ылла. Улууспутугар сыллата
ыытыллар метоолимпиадаіа Сивцева Настя 3-с миэстэіэ тигистэ,
«Педагог уонна оіо» конкурска талааннаах иитээччи Трунина В.Н.
оіотунаан Сивцева Настялыын ситиЇиилээхтик кытыннылар. Со-
нун авторскай ўґкўў толорон кєрєєччўлэр ўрдўк биЇирэбиллэрин
ыллылар. Сыллата ыытыллар педагогтар ааіыыларыгар логопед
Атласова Л.Е., иитээччи Сивцева И.В. кытыннылар. Салгыы регио-
нальнай ааіыыга кыттар быраабы Сивцева И.В., Нартахова М.А.
ыллылар.

Т. ЗЫРЯНОВА,
профком председателэ

Улууска бастыґ кєрдєрўўлээх, тэрээЇиннээх, тўмсўўлээх, бэ-
риниилээх фанат спортсменнардаах, билиґґи туругунан, гиирэ
спорда диэтэхпинэ сыыспатым буолуо. Аіыйах   хонуктааіыта улу-
ус сўўмэрдэммит хамаандата Ньурбаіа ыытыллыбыт республика
чемпионатыгар тиийэн кыайыылаах ўрдўк аатын сўкпўтэ. Тєрєєбўт
улуустарыгар Сахабыт сирин ўрдўнэн чемпион буолбуттарын туо-
Їулуур кубок илдьэ кэллилэр.

Бу республика саамай улахан кўрэхтэЇиитигэр кыайыыны ки-
нилэр хас да сыл дьўккўєрдээхтик эрчиллэн, араас кўрэхтэЇии-
лэргэ бэйэлэрин кєрдєрєн, сылтан-сыл уопутуран, чахчы туруу-
лаЇан ситистилэр. Онуоха улахан оруолу тренер ылар. Гиирэни
улууска атаіар туруорбут, сєргўппўт киЇинэн, СР  спордун мааста-
ра, республикатааіы гиирэ спордун федерациятын чилиэнэ А.В.
Дьячковскай буолар. Кини эдэриттэн аргыс оґостубут кєрўґўн
быраіан, умнан кэбиспэккэ, бэйэтин тула дьону тўмэн ситиЇиигэ
сирдээтэ.

– Гиирэнэн 1982 сыл-
тан дьарыктанабын, —
диир Афанасий Василье-
вич. —  Бу сыллар эргин
республикаіа кыралаан
син миэстэлэЇэр этибит.
Ол гынан баран уларыта
тутуу кэмигэр умнулла
сылдьыбыта. Эккирэтэн
дьарыктанар, єйўўр да
дьон  суохтара. Бу кэнни-
ки уонча сыл иЇигэр атах-
пытыгар турдубут.  Ол
тєрўєт Павел Иванов кэл-
бититтэн саіаламмыта.
Киниттэн кўўс ылан,
єйєбўлў билэн гиирэ спор-
дун сєргўтўў саіаламмы-
та. Павел эдэр киЇи диэтэххэ, энтузиаст спортсмен, фанат, ўс сыл-
лааіыта СР маастарын нуорматын толорбута. Бэйэм бирииспэр На-
мґа республикатааіы гиирэ кўрэхтэЇиитин тэрийбиппит быйыл
ахсыс сыла. 8 спорт маастарын бэлэмнээн таЇаардыбыт. Бу сыл-
ларга Бўлўўгэ ыытыллыбыт Манчаары оонньууларыгар, Чурапчыга
гиирэ спордун федерациятын кубогар иккис, Єлўєхўмэіэ Саха си-
рин норуоттарын оонньуутугар тєрдўс миэстэлэри ситиспиппит.
Гиирэ кєрўґ быЇыытынан сайдара хас биирдии фанат спортсмен-
тан улахан тутулуктаах. Оннук дьон Арбыґґа, Ўєдэйгэ, Хамаіат-
таіа, Намґа баар буоланнар, кыахпытын ылан эрэбит. Быйылгыт-
тан Павел оскуола ўєрэнээччилэрин ортотугар  «Саґа ааттар» диэн
улуустааіы кўрэхтэЇиини тэрийэн саіалаата. Хас да саґа аат таіы-
ста, кинилэртэн Мичил Христофоровы ааттыахха сєп. Оіолор бу
турниртан ылсан дьарыктанан эрэллэрэ ўєрдэр. Иннибитигэр ула-
хан кўрэхтэЇиилэр бааллар. Онно бэлэмнэнэн оіолору сўўмэрдээн,
эрчийэн, саґа кєлўєнэни иитээн таЇаарар соруктаахпыт. БиЇиги
спорпутун дьахталлар эмиэ интэриэЇиргииллэр. Сўўмэрдэммит ха-
маандабытыгар ўс кэрэ аґар баар.  Наталья Ким, Розалия Сидоро-
ва, (Потапова Рената). Кинилэртэн Наталья, билиґґи туругунан,
республикаіа лидер, — диэн бэлиэтиир общественнай тренер А.В.
Дьячковскай.

Спортсмен техниката суох аґардас хара кўўЇўнэн  ўгўЇў сити-
Їэрэ ыарахан. Ол сиэринэн сўўмэрдэммит хамаанда анал тренер
штатын туруорсар. Билигин Афанасий Дьячковскай барытыгар
бэйэтэ сўўрэр. Тренер, психолог, массажист, суоппар уо.д.а. тэґи-
нэн солбуйар. Чахчы бэриниилээх, гиирэ спорда сайдарыгар, маас-
тарыстыбата ўрдўўрўгэр дьулуЇар фанат спортсмен. Эрчиллиини
ситимнээхтик тэрийэн, тиЇигин быспакка араас таЇымнаах кўрэх-
тэЇиилэргэ кўўстэрин холоЇон, уопутуран, бэйэтин бирииЇигэр
республикатааіы турнир тэрийэн, гиирэ спорда кєдьўўстээіэ
кєЇўннэ диэн сыаналыыбыт. Ону улуус баЇылыгын маґнайгы сол-
буйааччыта Н.В. Слепцов таба кєрєн сыаналаан, єйєєн 180 тыЇ. солк.
кємєлєЇєн хамаанда гиирэ, штанга ылынарыгар тєЇўў кўўс буол-
бут. Намнааіы оіо спортивнай оскуолатыгар, Хамаіатта спортивнай
саалатыгар мустан дьарыктаналлар. Сўўмэрдэммит хамаанда 11
чилиэннээх. Гиирэ спордун маассабай кєрўґ быЇыытынан сайын-
нарыахтарын баіараллар. Эдэр дьону, кэрэ аґардары хамаандала-
рыгар ыґыраллар. Кєрўґнэрин единоборство буолбатах, олох атын
философиялаах, бэриниилээх буолууну ирдиир дииллэр.

Тўмўккэ уопуттаах  тренер А. Дьячковскай кыайыыларын ту-
Їунан: «Аліас кэлбэтэх кубок. Элбэіи ўлэлээн, чахчы бастыґмы-
тын дакаастаан ыллыбыт. Дьокуускайы, Мирнэйи, Єлўєхўмэни,
Уус-Алданы кытта биир кэккэіэ турары ситистибит. Ону дакаас-
тыахпытын наада. Былаан элбэх. «Манчаары оонньуулара», Саха
сирин норуоттарын спартакиадата кўўтэллэр.  Россия таЇымыгар
тахсыахпытын санаталыыбыт. Онуоха єйєбўл, кємє наада. Аґар-
дас бэринии, баіа санаа кыра. Уопсайынан Нам улууЇугар спорт
ыараханнык айанныыр. Ол иґэн-тоґон ситэ єйдєєбєттєн тахсар.
Ол иЇин салайааччылары, депутаттары спорду таба кєрєн єйдєєґ,
єйєєґ диэн ыґырабын».

Бэлэмнээтэ Л. УВАРОВСКАЯ

Афанасий ДЬЯЧКОВСКАЙ:

«СПОРДУ ЄЙДЄЄҐ
УОННА ЄЙЄЄҐ»

Спорт – д ьулуур,  спорт — тулуур

Икки сылга биирдэ ыытыллар III дьахталлар
спартакиадаларыгар кулун тутар 16-19 кўннэри-
гэр Дьокуускай куоракка алын, орто уонна ўрдўк
сўЇўєх ўєрэхтээЇин икки ардыларыгар ўєрэнээч-
чилэр кўрэхтэЇиилэрэ буолан ааста. Онно алын
сўЇўєх ўєрэхтээЇин 6 хамаанда туруорда. БиЇиги 2
N-дээх профессиональнай лицейбит кыргыттара
тўєрт кўн алта кєрўґґэ кўрэхтэстилэр.

Ол курдук, волейболга Калинова Валентина, Дья-
конова Светлана, Охлопкова Любовь, Андреева Сар-
дана, Эверстова Мария, Жиркова Прасковья, Спи-
ридонова Татьяна, Суханова Татьяна хамаанданан
1-кы миэстэни ыллылар, тренер — Бочирова О.В.

Шашкаіа Матвеева Лидия, Сивцева Евдокия,
Афанасьева Вероника хамаанданан 1-кы миэстэ,
тренер — Сивцева В.Н.

Сўўрўўгэ Нератова Любовь, Бурнашова Улья-
на, Николаева Сардана хамаанданан 1-кы миэстэ,
тренер — Соловьева Н.С.

Ытыыга Леверьева Анастасия, Бережнева Ту-
яра, Нератова Любовь хамаанданан 4-с миэстэ,
тренер — Васильев А.Е.

Остуол тенниЇигэр Березовская Ольга, Спи-
ридонова Татьяна хамаанданан 2-с миэстэ, тре-
нер — Соловьев Л.А.

ХайыЇарынан сўўрўўгэ Тимофеева Верони-
ка, Охлопкова Любовь, Жиркова Прасковья ха-
маанданан 1-кы миэстэ, тренер — Соловьева Н.С.

Алын сўЇўєх ўєрэхтээЇин икки ардылары-
нааіы III дьахталлар спартакиадаларыгар уоп-
сай тўмўгўнэн биЇиги кыргыттарбыт 1-кы миэс-
тэни ыллылар. Бу 19 кыргыттарга уонна эрчий-
бит тренердэргэ кыайыыгыт иЇин баріа
махталбытын тиэрдэбит, єссє да єрўўтўн ман-
нык ўрдўк таЇымнаах ситиЇиилэри баіарабыт!

Л.Н. КОЛОДЕЗНИКОВА,
иитии ўлэтигэр директоры солбуйааччы

СПАРТАКИАДАІА БАСТААТЫБЫТ
С по р т  — д ь у лу ур ,  с по р т — т ул уу р

Учуутал – бу ис турук. Учуутал
киЇи бўттўўн дууЇатынан, єйўнэн-са-
наатынан норуотун, омугун кэскилин
туЇугар кўнтэн-кўн, дьылтан-дьыл
сыратын-сылбатын биэрэн туруула-
Їар, айар-тутар. Бу ўрдўк аналы туох
баар кыаіын, бўтўн кыЇамньытын,
сатабылын ууран толоро сылдьар
дьонтон биир бастыґнара 1 Хомус-
таах орто оскуолатын математикаіа
ўрдўк категориялаах учуутала Баи-
шева Мария Константиновна буолар.
Кини ўєрэппит-ииппит оіолоро
ўгўстэрэ математиканы кытта ыкса
ситимнээх идэлэри баЇылаан-
кєЇўлээн ўлэЇит ўтўєтэ буолан рес-
публикабыт кэккэ улуустарыгар, ку-
ораттарыгар ситиЇиилээхтик ўлэ-
лии-хамныы сылдьаллар,
учууталларыгар муґура суох махта-
наллар.

*  *  *
БиЇиги Мария Константиновнабыт оіо

сааЇыттан ўтўєкэннээх учуутал буола
ўўнэригэр оґкулун тирэіэ чиґ-бигэ, ўтўє
чиргэл силистэрдээх-мутуктардаах. Ол
курдук, кини республикабыт биир бил-
лэр-кєстєр киЇитин, этнопедагог К.С.
Чиряев дьиэ кэргэнигэр 1961 сыл тохсун-
ньу 28 кўнўгэр Хотун Бўлўў тўєлбэтигэр
кўн сирин кєрбўтэ. Ыал кыра оіото маа-
ныланан, тєрєппўттэр барахсаттар сым-
наіас боліомтолоох сыЇыаннарыгар би-
гэнэн, олох ўтўєтўн билбитэ, кинилэр
дьиґ холобурдарыгар дьоґґо-сэргэіэ
ураты сыЇыаґґа, сахалыы сиэргэ-туо-
мґа, билиини-кєрўўнў єрє тутууга ўєрэм-
митэ. ЎєЇээ Бўлўў республикатааіы фи-
зико-математическай оскуолатыгар саха
омук тумус туттар улуу учуутала Миха-
ил Андреевич Алексеевка ўєрэнэр дьол-
ломмута. Михаил Андреевичка ўєрэмми-
тэ кини олоіор сўдў суолталаммыта -
дьиґ-чахчы учуутал диэн хайдах буолу-
охтааіын, оіо-аймахха улахан ўтўє дьай-
ыылааіын бэйэтин учууталын тус ўлэ-
титтэн кєрєн єйдєєбўтэ, астыммыта. Оч-
чолорго эдэркээн Маша дууЇатыгар
учууталын суолун батыЇар баіа санаа
кыыма саіыллыбыта.

Ити курдук, оскуола кэнниттэн Ново-
сибирскайдааіы педагогическай институт
физико-математическай факультетын
1982 сыллаахха ситиЇиилээхтик бўтэрэн
математика учуутала идэтин баЇылаан
Эґсиэли хочотугар ўктэммитэ номнуо 29
сыл, онтон 1 Хомустаах орто оскуолаты-
гар 1986 сылтан харыс сири халбарыйбак-
ка єрє таЇаарыылаахтык ўлэлээбитэ ўйэ
чиэппэрэ – 25 сыл буолла.

Мария Константиновна бу сыллар ту-
хары элбэх да оіону математика курдук
олус уустук уонна интэриэЇинэй туЇа-
лаах предмеккэ умсугутуулаахтык
ўєрэттэ. Мария Константиновна уруогар
оіолор задачаны араас ньыманан суотту-
улларын, саґа теманы бэйэлэрэ ырытан,
тобулан таЇааралларын, бэйэ санаатын
толлубакка этэллэрин ситиЇэри сўрўн
сорук оґостон ўєрэтэр. Ол курдук, кини
уруоктарыгар аґардас теманы эрэ ўєрэ-
тиинэн муґурдаммакка оіо бары єттўнэн
сайдарын ситиЇэр ўлэни ыытар – оіо тол-
куйдуур дьоіурун, саґарар саґатын, оіо
дьаныЇан туран араас литератураттан
хасыЇан билиитин бэйэтэ хаґатар кыа-
іын, ўлэіэ-ўєрэххэ дьулуурдаах-тулуур-
даах буолуутун, бэйэіэ ирдэбили сайын-
нарар, быЇатын, дьиґнээх уруок хайдах
буолуохтааіын кини уруоктарыттан
кєрўєххэ сєп. Уруоктарын сыала-соруга
ситэригэр єр сыллар усталарыгар мус-
пут тус бэйэтин баай библиотеката, мате-
матикаіа эгэлгэ компьютернай програм-
малардаах медиатеката ўлэтигэр тєЇўў
кўўс-кємє буолар. Олох тэтиминэн тэґґэ
хардыылаан кини ИКТ-ны баЇылаабыта
кэрэхсэнэр суол.

Учуутал быЇыытынан ўлэтигэр ўєрэ-
нээччи математикаіа дьоіурун сайынна-
рыыга табыгастаах уонна кєдьўўстээх
усулуобуйаны тэрийиини сўрўн сыал-
сорук оґостор. Дьоіурдаах оіолору таба
таайан арыйан кинилэри ситэри сайын-
нарыыга ураты боліомтотун уурар. Ол
сыалтан Мария Константиновна «Дьо-
іур» республикатааіы общество тэрилли-
эіиттэн ыкса сибээЇи тутуЇан ўлэлэЇэр.
«Дьоіур» кэтэхтэн оскуолатыгар ўгўс да
оіону салайан, ўўннээн-тэЇииннээн
оіолор сайдыыларын туЇугар туруулаЇан
ўєрэттэрдэ. Оіолор улуус, республика
математическай сайыґґы-кыЇыґґы ла-
аіырдарыгар, оннооіор норуоттар икки
ардыларынааіы «Туймаада» лааіырга
сынньаммыттара, ўєрэммиттэрэ. Ўєрэнэ-
эччилэрэ улуустааіы олимпиадаларга
єрўў инники кўєґґэ сылдьаллар. 2002-
2003 ўє.дь. «Лена» округ иЇинэн олимпи-
адаіа кини 3 ўєрэнээччитэ бириистээх 1-
кы, 2-с, 4-с миэстэлэри ылаталаабытта-
ра. Ол дьыл 8 кылаас ўєрэнээччитэ
Колесова Маша математикаіа государ-
ственнай олимпиада суперфиналыгар
киирэн ситиЇиилээхтик кыттыбыта. Ити

Соторутааіыта Ўєдэй нэЇилиэгэр бу-
олбут «Шик и блеск» диэн иистэнньэґ-
нэр конкурстарын ўЇўс сылын Татьяна
Дмитриевна Новгородова анаан-минээн
тэрийэр. Сыала-соруга диэн саґа аатта-
ры таЇаарыы, мантан тирэіирэн талаан-
нарын сайыннаран киэґ эйгэіэ тахсыы.
Конкурсу «Сарыал» сынньалаґ киинэ
бэрт тэрээЇиннээхтик ыытта.  Тўєрт
бєЇўєлэктэн биэс иистэнньэґ кўрэхтэс-
тилэр.

Бастакы тўЇўмэххэ кыттааччылар
тикпит талбыт таґастарын кэтэн бэйэ-
лэрин билиЇиннэрдилэр. Сахалыы таґас
тўЇўмэіэр П.И. Куличкина (Аппааны)
кырдьык да Далбар Хотун таґаЇын бэрт
чочуйан тигиммит, В.С. Чирикова (Граф
Биэрэгэ) ўс солко ырбаахыны тикпитин,
Л.А. Бетюнская (Граф Биэрэгэ) кыЇыл
дьўЇўннээх тирииттэн тигиллибит, саха-
лыы оЇуордаах кєстўўмў, Н.С. Бочкарева
(Бєтўґ) чомпой бэргэЇэлээх, аныгылы
быЇыылаах араіас ырбаахыны, А.Д. Дя-
гилева тўєрт сахалыы таґаЇы, ол иЇигэр
эр киЇи, оіо таґастарын, кєрдєрдўлэр.

ЎЇўс тўЇўмэххэ – авангард, манна
Прасковья Куличкина бєх
мєЇєєччўгўнэн ырбаахы, єґнєєх кумаа-
іынан остуоруйа геройдарын, Василиса
Чирикова бэлэх суутунан араас дьэрэкэ-

эн єґнєєх бразильскай истииллээх
кєстўўм, Лена Бетюнская видеолентанан
ырбаахы оґостубуттар. Наталья Бочка-
рева «НьургуЇун» диэн ааттаах, боробу-
луоханы кємўЇўнэн бўрўйбўтэ бэрт сэ-
дэх кєстўўлээх оґоЇук, Анисия Дягиле-
ва боди-арт техниканы туЇанан «Сир
симэхтэрэ» диэн ырбаахыга уруЇуй
тўЇэрбит. ТєрдўЇўнэн, кєґўл тиэмэіэ
ким тугу ордук сатыырын кєрдєрдўлэр.
Саамай кўўтўўлээх бэЇис тўЇўмэххэ ки-
эЇээґи былааччыйалары кєрдєрдўлэр.

Кыттааччылар бары да сатабыллаах-
тарын, кэрэ баай дууЇалаахтарын толо-
ру арыйдылар. Урут-уруккуттан кэрэ
аґар иистэнньэґин ўрдўктўк сыаналы-
ыллара. Иистэнньэґ ийэни киэґ-холку,
эйэіэс майгылаах диэн ааттыыллара.
Конкурс тўмўгўнэн «Уран тарбах» аатын
– Л.А. Бетюнская, Граф Биэрэгин олох-
тооіо, ЯТЭК 4 кууруЇун устудьуона,
«Єбўгэ маанылаах мандара» – Н.С. Боч-
карева, Бєтўґ оскуолатын технология
учуутала, «Иистэнньэґ Далбар» – В.С.
Чирикова, «Ромашка» оіо саадын иитэ-
эччитэ, «Кємўс кыптыый» – А.Д. Дяги-
лева, «Сарыал» киин методиЇа, ыллылар.
«Кємўс иннэ» гран-при П.И. Куличкина,
Аппааны балыыЇатын старшай медсест-
рата, ылан кыайыылааіынан ааттанна.
Т.Д. Новгородова «Кєрєєччў биЇирэбилэ»
номинацияны П.И. Куличкинаіа, оттон
анал бирииЇин эдэр саіалааччы В.С. Чи-
риковаіа анаата.

Ўєдэй ийэлэрин «Ымыйаана» диэн
чэбдигирдэр бєлєіє чаппараахтаах
ўґкўўлээтилэр, олохтоох ыччат ырыа-
нан-ўґкўўнэн киэргэттилэр. Маннык
конкурстар єссє да ыытылла, тэнийэ ту-
ралларыгар баіарабыт.

Е.С. ЕВСТАФЬЕВА,
Хатыґ Арыы нэЇилиэгин

ыччаты кытта ўлэіэ специалиЇа

УЧУУТАЛ БАСТЫҐА
Учуута л — уус чулуута

«КЄМЎС ИННЭ»
ХАїААЙКАТА

Кэрэ эйгэтигэр

Хатыґ Арыы нэЇилиэгэр, И.Е. Вино-
куров ўбўлўєйдээх сылынан, хоту зонаіа
волейболга сўўмэрдиир кўрэхтэЇии ку-
лун тутар 11 кўнўгэр ыытыллыбыта.
Манна Хатыґ Арыы нэЇилиэгин ветеран
дьахталларын хамаандата 1 миэстэ, ве-
теран эр дьон хамаандата эмиэ 1 миэстэ
буоллулар. Сарсыныгар ыччаттарбыт ха-
маандата эмиэ бастаата. Оттон кулун ту-
тар 13 кўнўгэр Модукка ыытыллыбыт
оіолорго волейбол кўрэхтэЇиитигэр, кыр-
гыттар 1 миэстэни, уолаттар 3 миэстэни
ыллылар.

Онон тўмўккэ 1 миэстэіэ Хатыґ
Арыы, 2 миэстэіэ Арбын, 3 миэстэіэ Ха-
тырык хамаандалара таіыстылар.

Н.Д. СИВЦЕВА, Аппааны

АІЫЙАХ ТЫЛ МИННЬИГЭС

курдук, Мария Константиновна ўєрэнэ-
эччилэрэ оскуола, улуус чиэЇин єрўў
ўрдўктўк туталлар. Бу барыта учуутал
дириґ толкуйуттан, эгэлгэ єрўттээх си-
стемалаах ўлэтиттэн тахсар.

Кини кєіўлээЇининэн математиканы
группаларга арааран ўєрэтии саіаламмы-
та, бу тэрээЇин кєдьўўстээіэ элбэх ўлэ-
нэн-сыранан дакаастаммыта. Кылаас са-
лайааччытын быЇыытынан 1997 сылла-
ахха таЇаарбыт кылааЇыттан 10 оіо
математиканы кытта сибээстээх ўєрэх-
тэри, ол иЇигэр 5 экономист ўєрэіин
бўтэрбиттэрэ. 1995 с. оскуолаіа «Бастыґ
кылаас салайааччыта» буолбута. Онтон
1999 сылтан 2006 сылга диэри математи-
ческай профильнай кылаас салайааччы-
тынан таЇаарыылаахтык ўлэлээбитэ. Бу
кылааска 15 оіо ўєрэммититтэн 13-Їэ ки-
ирии экзаменнарыгар математиканы тут-
таран ўрдўк ўєрэх, 2-тэ - орто анал ўєрэх
кыЇатыгар киирбиттэрэ.

Математика учууталын уонна кыла-
ас салайааччытын быЇыытынан сўрўн
боліомтотун идэіэ туЇаайыы ўлэтигэр
уурар, бэйэтин эрэ салайар кылааЇын
тєрєппўттэрин кытта буолбакка, оскуо-
ла бўттўўн тєрєппўттэрин кытта ыкса
сибээЇи тутуЇар, бары кылаастар
тєрєппўт мунньахтарын кэрийэ сылдьан
идэіэ туЇаайыы уонна информация биэ-

рэр сыаллаах-соруктаах иЇитиннэрии-
лэри, бэсиэдэлэри олус умсугутуулаах-
тык ыытар. Психолого-педагогическай
консультациялары, оіолору уонна
тєрєппўттэри кытта тус кэпсэтиилэри
ыытар, ўрдўк ўєрэх, орто анал ўєрэх кы-
Їаларын преподавателлэрин уонна сту-
деннарын кытта олус интэриэЇинэй
кєрсўЇўўлэри тэрийэр. Ол гынан, кини
ииппит-ўєрэппит оіолоруттан ўксўлэрэ
математикалаах экзаменнардаах ўєрэх-
тэргэ ыарыріаппакка киирэллэр, ситиЇи-
илээхтик ўєрэнэллэр, араас идэни баЇы-
лаан ўлэлии-хамныы сылдьаллар.

Кини математика уонна физика учу-
уталларын оскуолатааіы уонна кустовой
холбоЇуктарын єр сылларга сатабылла-
ахтык салайбыта. Ўгўс эдэр учууталга
тус бэйэ бириэмэтин аахсыбакка, кыЇам-
ньытын ууран туран бўєбэйдэЇэн, баай
уопутуттан єлгємнўк ўллэстэн, методи-
ческай литературанан хааччыйан, мето-
дическай кємє оґорор. Коллегаларын
уопутун ўєрэтэн уопут таріаныытыгар
кємєлєЇєр – дакылааттар ис хоЇоонно-
рун сааЇылыырга, чопчулуурга сыанала-
ах сўбэлэри биэрэн, рецензиялары су-
руйан. Улуустааіы ўєрэх управлениетын
инспекторскай бэрэбиэркэлэригэр кыт-
тар. Араас олимпиадалары, матбойдары
тэрийэн ыытар. Математика учууталла-
рыгар кустовой уонна улуустааіы семи-
нардары, чуолаан 1 Хомустаах оскуола-
тын базатыгар 2003, 2004 сылларга, тэрэ-
эЇиннээхтик ыыппыта. 2007 сылга баай
уопутун таріатар сыаллаах республикан-
скай семинар оскуолабытыгар буолбута.
Республика математикаіа учууталлара
уонна ИПКРО-тан Харитонова В.Н. Ма-
рия Константиновна ыытар ўлэтин-хам-
наЇын кэрэхсээн, бэйэлэригэр элбэіи
ылынан семинары ўрдўк таЇымнаахтык
ыытылынна диэн сыаналаабыттара эл-
бэіи этэр. Кини салалтатынан биЇиги ос-
куолабытыгар ИМИ, ЯПК-1 студеннара
педагогическай практикаларын астына-
дуоЇуйа бараллар.

Мария Константиновна олоххо
кєхтєєх сыЇыаннаах киЇи. Кини 1 Хому-
стаах оскуолатын аіата К.С. Чиряев ааты-
нан ОроЇутааіы норуот педагогикатын
музейын кытта бигэ ситимин тэрийбитэ.

Тєрєппўттэргэ аналлаах конференция-
лар – «Чиряевтыы ааіыылар» 2001, 2002
сс. оскуола иЇинэн, 2003, 2004 сс. улуус-
ка, онтон 2005, 2006 сс. республика таЇы-
мыгар ыытыллыбыттара. Манна барыты-
гар кєіўлээччи, тэрийээччи быЇыыты-
нан, сўдў улахан ўлэлэри ыыппыта. 2004
сылга И.Е. Федосеев-Доосо «Сєіўрўйбэт
тєлєн» диэн ССРС норуодунай учуута-
лын М.А. Алексеев туЇунан кинигэтинэн
оскуола иЇинэн «Алексеевтыы ааіыыла-
ры» нуучча тылын учууталын Дальби-
нова Л.А. кытта сўбэлэрин холбоон
сўўрэн-кєтєн тэрийэн ыыппыттара. Кини
манна М.А. Алексеев ўєрэнээччилэрин,
ЎєЇээ Бўлўў оскуолатын бастакы физи-
ко-математическай кылааЇын 1966 сыл-
га бўтэрбит выпускниктарын ыґыран
кытыннарбыта. Оскуолабыт ўрдўкў кы-
лаас оіолоро араас дакылааттары суруй-
ан кыттыбыттара.

Элбэх публицистическай ўлэ автора.
Кини ураты дириґ толкуйдааіа, тыл-єс,
сурук-бичик єттўгэр олус грамотнайа
киЇини сєхтєрєр. Учуутал быЇыытынан
ўлэтин туЇунан, иитэр-ўєрэтэр эйгэіэ
араас кєрўўлэрин, ўєскээбит саґа сана-
аларын суруйан хаЇыаттарга, сборник-
тарга сырдаппыта. Кини киЇиэхэ кэрэ-
тин, уратытын чуо кєрєн ылан хайгыыр
ўгэстээх. Оскуолабыт юбилейыгар ананан

тахсыбыт кинигэіэ дириґ ис хоЇоонноох
хас да ыстатыйата бэчээттэммитэ.

Бэйэтин идэтин таЇымын ўрдэтиигэ
кыЇамньытын ууран ўлэтигэр єрўў са-
ґаны, кєдьўўстээіи кєрдўўр, «Примене-
ние наглядных иллюстраций в решении
задач», «Преобразование графиков» диэн
методическай теманан утумнаахтык дьа-
рыктанар. Єр сыллаах ўлэтин уопутун
чєкєтєн, чопчулаан педагогическай
ааіыыларга, семинардарга, конференци-
яларга араас темалаах дакылааттарынан
кыттар. Кини дакылааттара: «Спецкур-
сы по математике как одна из форм рас-
ширения содержания школьного матема-
тического образования» - VII «Алексеев-
тыы ааіыылар» республиканскай
научнай-методическай конференция
(2003 с.); «Экспериментальная работа в
профильном математическом классе» –
улуустааіы семинар (2003 с.); «Учуутал
уонна кылаас салайааччыта иитэр ўлэіэ
оруола» - «Взаимодействие семьи, ДОУ,
школы в формировании здорового поко-
ления» СГПА, СГУ, ИПКРО кыттыыла-
ах научнай-практическай конференция
(Партизан с., 2003 с.); «Внедрение само-
стоятельной темы «Преобразование гра-
фиков» - регионнааіы педагогическай
ааіыылар («Лена» округ, 2004 с.); «Этно-
педагог К.С. Чиряев педагогическай
нэhилиэстибэтин туhаныы, таріатыы
уопутуттан» - республиканскай НПК
«Педагогическое наследие и компетент-
ность современного педагога» (СГПА,
Дьокуускай к., 2004 с.) уо.д.а.

Маны таЇынан Нам сирин Эґсиэли
хочотун маанылаах кийиитэ, иллээх ыал
алаЇа дьиэтин Далбар Хотуна,  таптал-
лаах кэргэн, ўс оіо – 1 кыыс, 2 уол иЇи-
рэх ийэтэ.  Кэргэнэ Гаврил Гаврильевич
ўтўє-мааны майгылаах, сахалыы киэґ
кєіўстээх, идэтинэн газооператор. Кыы-
стара Полина Кытайга Харбин куоракка
технологическай институкка ўєрэнэр,
улахан уол Дмитрий Москватааіы госу-
дарственнай горнай университеты бўтэ-
рэн билигин Иркутскай куоракка «Нова-
Арт» компанияіа ўлэлии сылдьар, кыра
уол Кэскил Дьокуускайга Арктическай
институт студена, дизайнер  идэіэ ўєрэ-
нэр, айар дьоіурдаах, дириґ ис хоЇоон-
ноох ырыалары суруйан бэйэтэ толорор
кэскиллээх ыччат.

Ўўнэр кєлўєнэни иитиигэ-ўєрэтиигэ
киэґ далааЇыннаах, дириґ ис хоЇоонно-
ох таЇаарыылаах ўлэтин иЇин Мария
Константиновна 1997 сылга Нам улууЇун
администрациятын Бочуоттаах грамота-
тынан, 2003, 2005 сс. Нам улууЇун ўєрэ-
іириитин управлениетын грамоталары-
нан, 2007 с. СГУ математика уонна инфор-
матика институтуттан грамотанан, Саха
республикатын вице-президенын махтал
суругунан наіараадаламмыта. Бу барыта
кини, киэн тутта кэпсэниллэр ўтўє-маа-
ны киЇи – «Дети Саха-Азия» норуоттар
икки ардыларынааіы фонда, «Соросовс-
кай учуутал» грант стипендиаттара, Саха
республикатын ўєрэіириитин туйгуна
Баишева Мария Константиновна.

М.В. СОЛОВЬЕВА,
1 Хомустаах оскуолатын

физикаіа учуутала
(Тєлєбўрдээх тєрўєккэ бэчээттэнэр)

ТЎЎН ДЬОНУ УТУППАТТАР
Кулун тутар 25 кўнўгэр Нам с. гр. Ж., 1956 с. тєрўєх бэйэтигэр

тиийиммит. Нэдиэлэ устата 3 киЇи кырбаммыт. Кулун тутар 24
кўнўгэр Бєтўґтэн гр-ка Г. биллэрбитинэн кулун тутар 10 к. гр-ка
Г., 1980 с. тєрўєх, дьиэтиттэн тахсан барбыт уонна баччааґґа диэ-
ри ханна баара биллибэт. Кулун тутар 22 к. Хатырыкка мастарыс-
кыай гына оґоЇуллубут ОДьКХ котельнайын аанын кўлўўЇўн ал-
дьатан киирэн сварочнай аппарааты, электропиланы уорбуттар.
Манна холуобунай дьыала тэриллибит. Кулун тутар 25 к. 1 Хомус-
таахха гр-ка Н. дьиэтин олбуоруттан норковай шубатын уордар-
быт. Кулун тутар 26 к. Нам с. олохтооіуттан гр-ка В. биллэрии киир-
бит. Кини Нам с. Октябрьскай уул. 47 N-дээх дьиэтин 13-с кварти-
ратыгар тўўґґў кэмґэ куруук арыгылыылларын,
айдаарсалларын, ўєхсэллэрин, ыаллар чуумпу олохторун аймы-
ылларын туЇунан эппит. ГАИ 729 транспоры бэрэбиэркэлээбит, 36
боротокуол толорбут. Биир суоппар итирик сылдьан тўбэспит. Сто-
янкаіа 2 массыына туруоруллубут. Биир материальнай суол быЇы-
лаана тахсыбыт.

Улуустааіы киин балыыЇа администрацията, профсоюзнай тэрилтэтэ, Ўєдэйдээіи участ-
ковай балыыЇа коллектива медсестра Рожина Сардана Владимировнаіа тапталлаах аіата

СЕМЕНОВ
Владимир Егорович

ыарахан ыарыыттан єлбўтўнэн дириґ кутуріаммытын тиэрдэбит.

Кўндў аіам
ВИНОКУРОВ

Прокопий Васильевич
55 сааЇыгар ыарахан ыарыыттан соЇуччу
олохтон туораабытынан хос эбээбитигэр
Марфа Георгиевнаіа, эЇээбитигэр Василий
Авксентьевичка, бары аймахтарбар дириґ ку-
туріаммытын тиэрдэбит.
Жиганскайтан кыыЇа Лия, кўтўєтэ Иван,

сиэннэрэ Игорь, Июня

Кўндў тапталлаах уолбут
ВИНОКУРОВ

Прокопий Васильевич
55 сааЇыгар ыарахан ыарыыттан ыалдьан
соЇуччу олохтон туораабытынан ийэбитигэр
Марфа Георгиевнаіа, аіабытыгар Василий Ав-
ксентьевичка дириґ кутуріаммытын тиэрдэ-
бит.

Балтылара, бырааттара, кўтўєттэрэ,
кийииттэрэ

Кўн кўбэй ийэбитин, тапталлаах эбээбитин ЯДРЕЕВА ДАРИЯ
МИХАЙЛОВНАНЫ олоіуґ бэлиэ тўгэнинэн, 50 сааскын бэлиэти-
ир ўєрўўлээх ўбўлўєйгўнэн, итиитик-истиґник эіэрдэлиибит!

БиЇиги дьиэ кэргэн дьолугар, барыбыт туЇугар
доруобай буол, Эн инники олоіуґ мэлдьи ўєрўў-
кєтўў ўктэллэниэхтин, дьолунан доіуЇуолланыах-
тын! Эн нарын тапталыґ, сыралаах ўлэґ, та-
кайыыґ иЇин биЇиги махталбыт Эйиэхэ муґура
суох. Эн ўєрўўгўн ўллэстэргэ уонна ўксэтэргэ, Эн
олоххун дьоллуурга биЇиги мэлдьи бэлэммит. Ай-
ыыЇытыґ арчытынан, иэйэхситиґ иэйиитинэн
єссє да єр сылларга кўн бўгўґґўґ курдук кўлэ-
ўєрэ, айа-тута, сўбэлии-амалыы, дьоллоохтук олор,
ўлэлээ, ай!

Оіолоруґ Миша, Тима, Володя, Люба,
сиэниґ Оленька, кўтўєтўґ Володя

Нам улууЇун олохтооіун, эдьиийбитин ТИХОНОВА ЗИНАИ-
ДА АЛЕКСЕЕВНАНЫ 70 сааскын туолар ўбўлўєйгўнэн, кэрэ-бэ-

лиэ кўґґўнэн итиитик-истиґник ис сўрэхпитит-
тэн, бары ўтўєнў баіаран туран эіэрдэлиибит!

БиЇиэхэ сылаас тапталыґ, амарах сыЇыаныґ,
ахсаабат кыЇамньыґ иЇин муґура суох махтана-
быт. Кўндў киЇибитигэр сир ўрдўн кэрэтин бары-
тын аныыбыт. Эйиэхэ дьолу-соргуну, чэгиэн-чэб-
дик доруобуйаны баіарабыт. Санаабыт санааґ, ба-
іарбыт баіаґ барыта санаа хоту туоллун диэн
мааны алгыспытын аныыбыт.

Аймахтарыґ Наумовтар, Тихоновтар

Єр сылларга бииргэ ўлэлээбит, убаастыыр коллегабын, «Тўєлбэ»
оіо айар киинин салайан ўлэлэппит директоры ТИХОНОВА ЗИ-
НАИДА АЛЕКСЕЕВНАНЫ 70 сааскын сандал саастыын кєрсєр
кэрэ-бэлиэ кўґґўнэн истиґник эіэрдэлиибит!

Этиэхпит этэ Эйиэхэ, ўєрўўлээх ўбўлўєйўґ кырдьарга кыай-
тарбат куорсун анньыахтын, сааЇырдым диэн санньыйбат кыымы
саіыахтын диэн. Уолуґ, кийиитиґ, сиэннэриґ этэґґэ сылдьан-
нар, ўєрўўгўн ўксэтэн, ўйэіин уЇатан, сўрэіиґ баіатын сўЇўєіўґ
уйуохтун.

Эіэрдэни кытта бииргэ ўлэлээбит Анастасия Васильевна
Никифорова дьиэ кэргэнэ

Саха республикатын ўєрэіириитин туйгунун,
Аппааны бєЇўєлэгин «Хатыґчаана» оіо саадын сэ-
биэдиссэйин АКУЛИНА СЕМЕНОВНА ШУМИ-
ЛОВАНЫ ўйэ аґардаах ўбўлўєйгўнэн итиитик-
истиґник эіэрдэлиибит!

Салайар ўлэґ сатанан истин, тўбўктээх ўлэґ
ўтўє тўмўктээх буолуохтун. Чэгиэн-чэбдик бэйэ-
лээх, ўєрўў-кєтўў эґэрдээх, дьол-соргу тулала-
ах, ылсыбыккын ыпсара, туппуккун тупсара сы-
рыт диэн аліаатахпыт буоллун! Мэлдьи ситиЇии
эрэ эґэрдэстин, куруук дьол-соргу эрэ тосхойдун!

Эіэрдэни кытта «Хатыґчаана» детсад коллектива
уонна ветераннара

Убаастыыр биир дойдулаахпытын, Ил Тўмэн Государственнай
Мунньах народнай депутатын, «Колми-95» САО генеральнай ди-
ректорын, Нам улууЇун бочуоттаах гражданинын, «Эґсиэли» ха-
Їыат Бочуотун кинигэтигэр киллэриллибит РУМЯНЦЕВ НИКО-
ЛАЙ ИННОКЕНТЬЕВИїЫ Саха республикатын норуотун хаЇа-
айыстыбатын ўтўєлээх ўлэЇитэ ааты ылбыккынан истиґник
эіэрдэлиибит!

Эн улууЇуґ туЇугар кыЇаллар, єрўў кємєлєЇєр, єйўўр биир
киэн туттар киЇибитинэн буолаіын. УлууЇуґ хаЇыатын кытта си-
бээскин быспакка ыарыріатар кэммитигэр кємєлєЇє олороіун. Ба-
іарабыт тус бэйэіэр, дьиэ кэргэґґэр дьолу-соргуну, ўлэіэр єссє
ўрдўк ситиЇиилэри.

Эіэрдэни кытта Нам улууЇун
«Эґсиэли» хаЇыат редакциятын коллектива

ВНИМАНИЮ
ПОТРЕБИТЕЛЕЙ ГАЗА!

Намский участок УГРС ОАО
«Сахатранснефтегаз» напоминает,
что утвержден ФЗ 261 от 26.11.09
г. обязывающий абонентов устано-
вить узлы учета газа до 2012 г. В
связи с чем, необходимо подойти в
кассу УГРС ОАО «Сахатранснеф-
тегаз» по адресу: с. Намцы, ул. Ц.
Аммосова, 7 для подачи заявления.

С 26 марта 2010 г. УГРС ОАО
«Сахатранснефтегаз» объявляет
акцию: установка узлов учета
(счетчиков) для жителей частного
сектора с отопительными котлами
— по 10 рублей, в случае покупки
счетчиков у нас, возможны вари-
анты продажи счетчиков в рассроч-
ку.

А также убедительно просим
оплатить задолженность за при-
родный газ. Плата за газ должна
производиться ежемесячно не по-
зднее 10 числа следующего за рас-
четным месяцем. За просрочку пла-
тежей согласно ст. 155 ЖК РФ на-
числяются пени. Абоненты,
имеющие задолженность свыше 3-
х месяцев, направляются в суд для
взыскания долга в судебном поряд-
ке. А так же при просрочке плате-
жей за газ более чем на 3 (три) ме-
сяца Поставщик прекращает пода-
чу газа потребителю без
дополнительного предупреждения.

Всем, кто еще не перезаклю-
чил договора на поставку газа и на
техобслуживание, просьба подой-
ти в кассу.

Заявления и оплата принима-
ются в кассе Намского участка
УГРС ОАО «Сахатранснефтегаз»
по адресу: с. Намцы, ул. Ц. Аммо-
сова, 7, с 8.00 до 17.00, обед с 13.00
до 14.00. Также платежи принима-
ют в почтовых отделениях, в кассе
ОАО «Россельхозбанка».

Тел. для справок 41-4-93

Продаю Toyota Lite ace 1993
г.в. , двигатель 3СТ, 4 WD, новая
резина. Варианты обмена на лег-
ковую машину.

Тел. 89841073330,
41-2-63 (дом.)

Продается КЧМ (5-секцион-
ный) б/у, сруб 6х6 брус, тестомес
новый — 260 кг в час. Цены дого-
ворные.

Тел. 89241738232,
89248657910

Срочно продаю сруб дома 7х8
(лафет) + пиломатериалы с дос-
тавкой — 230 тыс. руб.

Тел. 89243663483

Куплю частный дом в преде-
лах 1 млн. 200 тыс. руб.

Тел. 43-0-76, 89245682349

Услуги грузовой иномарки по
селу, городу. Продаем конский на-
воз, лед, балбах.

Тел. 89243661967

Считать недействительным
утерянное удостоверение ветера-
на боевых действий БК N 0499686
от 28.07.04 г., выданное в 1981 г. Во-
енным комиссариатом Намского
улуса РС(Я) на имя Осипова Ни-
колая Николаевича.

МАС КЭРДЭЭЧЧИЛЭР, УОТ,
ТЕЛЕФОН ПРОСЕКАТЫН
ТУТАН ОЛОРООЧЧУЛАР

БОЛІОМТОЛОРУГАР!
Бу дьыл муус устар 1 кўнўттэн

ыам ыйын 1 кўнўгэр диэри Нам улу-
уЇун территориятыгар ойуурга мас
кэрдиллибит дэлээнэлэри ырааста-
аЇыґґа месячник биллэриллэр. Бу
болдьох иЇигэр кэрдииттэн хаал-
быт тобоіу, мутугу чємєхтєєн ума-
тыллыахтаах. Ыйыллыбыт болдь-
ох иЇинэн ыраастаабатах тэрилтэ-
лэр уонна чааЇынай дьоннор
административнай эппиэтинэскэ
тардыллыахтара.

Дьокуускайдааіы
лесничество Намнааіы

филиала

Кўндў кэргэним, аіабыт, эЇээбит Ноговицын Гаврил Дмитрие-
вич олохтон туораабыта бу дьыл кулун тутар 31 кўнўгэр биир сы-
лын туолар.

Кини 1954 сыл ыам ыйын 16 кўнўгэр Хатыґ Арыы нэЇилиэгэр
соіотох ийэіэ кўн сирин кєрбўтэ. Ийэтэ Татьяна
Гаврильевна эдэр сааЇыгар ыалдьан єлєн, аіабыт
6 сааЇыттан тулаайах хаалбыт. Онон олох кыЇа-
ліатын оіо эрдэіиттэн билэн улааппыта. Тєгўрўк
тулаайах хаалларбакка ийэтин быраата Гаврил
Гаврильевич, саґаЇа Екатерина Васильевна Но-
говицыннар оіолорун кытта кєрєн улаатыннар-
быттара. БиЇиги аіабыт наЇаа эйэіэс, сымнаіас
майгылааіа, дьоґґо єрўў ўчўгэйи эрэ баіарара,
куруук ўлэ ўєЇўгэр сылдьара. Бочуоттаах сын-
ньалаґґа тахсыар дылы трактористаабыта, 23
сыл суоппардаабыта. Бу дойдуга тапталлаах кэргэн, амарах аіа,
эйэіэс эЇээ аатын сўкпўтэ. Кини сырдык мєссўєнўн биЇиги ўйэ-
саас тухары єйбўтўгэр-санаабытыгар истиґ тапталынан илдьэ сыл-
дьыахпыт.

Кўндў киЇибитин сўтэрбит кутуріаннаах ыарахан кэммитигэр
кўўс-кємє, сўбэ-ама, єйєбўл буолбут бары аймахтарбытыгар, таба-
арыстарбытыгар, «Быйаґ» ХЭТ коллективыгар махталбытын ти-
эрдэбит.

Кэргэнэ, оіолоро, кўтўєтэ, кийиитэ, сиэнэ

УЛУУС ОЛОХТООХТОРО, БОЛІОЙУҐ!
«Ыраас уу» 19 лиитэрэлээх баллоннарга
уонна АТЫЫГА БААР:
* 19 лиитэрэлээх баллон иЇиттэр;
* Илии помпалара (сифон);
* Бутыль таЇарга табыгастаах ручкалар;
* Диспенсердар (ууну ититэр, тымнытар аппарат).
Диспенсердары арендаіа биэрэбит. (Сыбаайбаларга,

ўбўлўєйдэргэ, корпоративтарга абыраллаах тэрил).
БиЇиги аадырыспыт: Нам с., Чернышевскай уул. 6 N-рэ,

«Секо» маіаЇыын утары, тел. 42-6-00, 89142274971. Дьиэіэ тиэр-
дэн биэрэбит.

«ЫРААС УУНУ ИїИЭҐ — ЧЄЛ ТУРУКТАНЫАҐ»

Фирма «Метелица»  из г.
Оренбурга предлагает платки
Оренбургские пуховые. Разме-
ры от 1+1 до 1,35+1,35 м. (только
серых и тёмных тонов).

Паутинки пуховые серые и
белые. Размеры от 1+1 до
1,35+1,35 м.

Палантины пух. Белые и се-
рые. Размеры от 0,5+1,5 до
0,8+2,0 м.

Стоимость от 1500 до 2500
рублей.

 Купите наши изделия.
       Все они связаны чутки-

ми руками Оренбургских вя-
зальщиц из натурального козь-
его пуха. Они порадуют Вас сво-
ей красотой, удивят нежным
прикосновением и согреют в не-
настье.

Заказы на пересылку нало-
женным платежом направляй-

те по адресу: 460036 , г. Оренбург,
фирма « Метелица». В письме-
заказе не забудьте указать ори-
ентировочную стоимость и раз-
мер.

КЭРИЭСТЭБИЛ




